
Séanadh 
 
Arna mhaoiniú ag an Aontas Eorpach. Is tuairimí an údair/na n-údar amháin a chuirtear 
in iúl agus ní gá go léiríonn siad tuairimí Ghníomhaireacht Feidhmiúcháin na Comhairle 
Nuálaíochta Eorpaí agus na bhFiontar Beag agus Meánmhéide (EISMEA). Ní bheidh an 
tAontas Eorpach ná an t-údarás deontais freagrach astu. 
 

 
Admháil 
Fuair an tionscadal seo maoiniú ó Ghníomhaireacht Feidhmiúcháin na Comhairle 

Nuálaíochta Eorpaí agus na bhFiontar Beag agus Meánmhéide faoi SMP-COSME-2022 

TOURSME, Comhaontú Deontais 101121592. 

1. Cúlra agus Achoimre ar Thionscadal ST3ER 
 

Is Tionscadal 3 bliana é ST3ER (www.st3er.eu) (Meán Fómhair 2023-Lúnasa 2026) le buiséad foriomlán 

€3.1m agus tá sé cómhaoinithe ag an Aontas Eorpach chun iomaíochas agus athléimneacht FBManna 

turasóireachta a fheabhsú.  

Is iad príomhchuspóirí Thionscadal ST3ER ná éascú a dhéanamh ar an aistriú glas agus ar an aistriú 

digiteach in FBManna turasóireachta i réigiúin chomhpháirtíochta an tionscadail, i bhforbairt 

acmhainneachta, i bhfás agus méadú, i gcothú réiteach nuálach don turasóireacht inbhuanaithe 

(samhlacha nua gnó, seirbhísí nuálacha, athléimneacht mhéadaithe) agus i gcur chun cinn malartuithe 

dea-chleachtais, comhroinnt agus aistrithe eolais. 

Is iad seo a leanas comhpháirtithe an Tionscadail ST3ER: 

• Údarás na Gaeltachta, Éire (Comhordaitheoir)1 

• WestBic, Éire 

• UPTEC – Associação de Transferência de Tecnologia da Asprela, an Phortaingéil 

• An Ciste Bahía de Cádiz para el Desarrollo Economico, an Spáinn 

• Razvojni Center Srca Slovenije d.o.o., an tSlóivéin2 

• Founden Creative Business CUP, an Danmhairg 

Ní bheidh ach FBManna sna tíortha comhpháirtíochta/réigiúin riaracháin incháilithe chun páirt a 

ghlacadh sa scéim.  (Féach fonótaí 1 & 2 le haghaidh mionsonrú ar na limistéirí tionscadail ábhartha in 

Éirinn agus sa tSlóivéin). 

 

Cuirfear EUR 1.960.000 san iomlán i ndeontais ar fáil go díreach do thart ar 72 thionscadal nuálacha a 

bheidh á chur i bhfeidhm ag FBManna turasóireachta seasta agus nuathionscanta. Sa chéad ghlao seo, 

tacófar le thart ar 56 thionscadal, agus glacfar le c.16 tionscadal eile sa dara glao, a bheidh ag díriú ar 

ghnólachtaí nuathionscanta, in Earrach 2025. 

 

2. Glao FBManna ar Thionscadail Nuálacha 

 
Ar mhaith leat go mbeadh do ghnó turasóireachta ina cheannaire san aistriú dúbailte, digiteach agus 

glas? Más é seo do mhian, glac páirt i dTionscadal ST3ER le bheith mar chuid de líonra ilchultúrtha agus 

faigh an tacaíocht atá uait. 

 

Is clár éifeachtach, ilghnéitheach é ST3ER atá dírithe ar nuálaíocht a spreagadh laistigh de FBManna 

turasóireachta3, agus é mar aidhm aige cuidiú le borradh a chur faoina n-athléimneacht, chun 

inbhuanaitheacht a chothú, agus ag an am céanna, tacú le spriocanna an dá aistriú Eorpacha a bhaint 

amach.  

Soláthróidh ST3ER rochtain ar mhaoiniú, meantóireacht, deiseanna oiliúna agus foghlama, agus 

acmhainní tacaíochta gnó d’iarratasóirí rathúla, chomh maith le naisc nua agus deiseanna 

comhchruthaithe le páirtithe leasmhara ábhartha eile.  

 

 
1 Ní mór d'fhiontair bheaga agus mheánmhéide is iarratasóirí a bheith ag feidhmiú i réigiún Gaeltachta i gCorcaigh, i 
nDún na nGall, i nGaillimh, i gCiarraí, sa Mhí, i Maigh Eo agus i bPort Láirge 
2 Ní mór dó a bheith bunaithe i limistéar oibríochtúil Ghrúpa Gníomhaíochta Áitiúil Chroí na Slóivéine, eadhon bardais 
Dol pri Ljubljani, Kamnik, Litija, Lukovica, Moravče, agus Šmartno pri Litiji. 
3 Beidh ar FBManna iarrthacha a léiriú go bhfuil siad ag feidhmiú i ndáiríre in earnáil na turasóireachta; féach na 
mionsonraí maidir le cóid NACE i roinn 2.4. 

2.1 Glao ar Thionscadail 

 
Tá ST3ER anois ar thóir thionscadail nuálacha dhigiteacha agus / nó ghlasa, atá á chur chun cinn ag 

FBManna uaillmhianacha atá dírithe ar thurasóireacht bunaithe ar thaithí a sholáthar don gcuairteoir sna 

réigiúin chomhpháirtíochta tionscadail faoin dá chatagóir seo a leanas:  

 
• Tionscadail Nuálaíochta FBM aonair le tacaíocht de dheontas €25,000 / an ceann - dírithe go 

sonrach ar FBManna atá dírithe ar thurasóireacht agus fócas acu ar fhreagairtí nuálacha ar na 

dúshláin théamacha a bhaineann leis an aistriú dúbailte digiteach agus glas; 

• Tionscadail Nuálaíochta Chomhoibríocha ina bhfuil comhpháirtíocht idir 2 FBM turasóireachta 

ar a laghad agus 4 FBM turasóireachta ar a mhéad i gceist le tacaíocht deontais / tionscadail 

€30,000 - dírithe ar bhearta trialacha (nuálacha) chun an lorg carbóin a laghdú, nó ar aon cheann 

de na cleachtais ghlasa a liostaítear thíos i dTábla 1. 

 

Ba cheart cleachtas digiteach nó glas amháin ar a laghad ó Thábla 1 thíos a áireamh i dTionscadail 

Nuálaíochta Aonair; i gcás Tionscadail Nuálaíochta Chomhoibríocha, tá sé éigeantach cleachtas glas 

amháin ar a laghad a bheith ann, ach is féidir cleachtas digiteach a bheith ann ina theannta chomh maith 

má oireann. 

 
Tábla 1: 

Cleachtais dhigiteacha Cleachtais ghlasa 
An Intleacht Shaorga,  Plean gníomhaíochta um Bithéagsúlacht a 

fhorbairt 
Réaltacht Bhreisithe agus Fhíorúil, Crúbphriontáil Carbóin agus laghdú carbóin 
Olltiomsú Sonraí agus Anailísíocht Sonraí, Smaointeoireacht an Gheilleagair Chiorclaigh 

agus an t-aistriú chuig samhlacha gnó an 
gheilleagair chiorclaigh/Cosc/athchúrsáil 
dramhaíola 

Blocshlabhra, Oiriúnú don Athrú Aeráide 

Néalríomhaireacht Córas Bainistíochta Comhshaoil 
Idirlíon na Rudaí Nithiúla, Soláthar Glas 
Cleachtais dhigiteacha eile a bhaineann leis an 
dturasóireacht. 

Measúnú Saolré 

 Tagarmharcáil Inbhuanaitheachta 
 Lóistíocht Inbhuanaithe 
 Pacáistíocht Inbhuanaithe 

 Straitéis inbhuanaithe lena n-áirítear straitéis na 

teicneolaíochta in-athnuaite/na 

héifeachtúlachtaí fuinnimh 

 Cleachtais ghlasa eile a bhaineann leis an 
turasóireacht 

 
Mar a shonraítear i gCuid 3 thíos, ní mór d’iarratasóirí cur síos soiléir a dhéanamh ar ghné 

nuálach/gnéithe nuálacha a dtionscadail bheartaithe ins an iarratais, agus léiriú soiléir a thabhairt ar an 

gcaoi a chuideoidh an tionscadal sin chun nuálaíocht a chruthú ins an éiceachóras turasóireachta.  

Ní mór dul céim níos faide ná táirgí glasa/digiteacha a cheannach ón tseilf don dá chatagóir de 

thionscadail nuálacha seo. Ní mór d’aon táirgí, bogearraí, uirlisí, trealamh agus/nó réitigh 

theicneolaíocha a mholtar le haghaidh maoinithe laistigh de thogra FBM a bheith lárnach i gcur i bhfeidhm 

an tionscadail atá beartaithe.  Ba cheart d’aon ábhar cosúil leis seo a bheith fíor-riachtanach chun fás 

nuálach FBManna a éascú tríd an tionscadal, seachas gnáth bhearta comónta a bhfuil seantaithí orthu a 

bheith á chur i bhfeidhm.  Tá tuilleadh sonraí maidir le tacaíocht airgeadais, caiteachas incháilithe srl. ar 

fáil i Roinn 5. 

Trí Thionscadal Comhoibríoch a mholadh, tugtar deis leas a bhaint as bonn eolais FBManna eile, smaointe 

suaiteacha a thástáil agus leas a bhaint as idirghníomhaíochtaí na bpáirtithe uile ar bhonn 

comhpháirtíochta.  

Tá samplaí de thionscadail nuálacha ar fáil anseo (nasc 1) chun cabhrú le cruthú smaointe. 
 
 

2.2 Tacaíochtaí airgeadais 

 

Ba cheart go gclúdódh tacaíocht airgeadais ST3ER costas iomlán a bhainfidh le cur i bhfeidhm an 

tionscadail nuálaigh – ní bheidh aon dualgas ar FBManna cómhaoiniú a sholáthar suas go dtí leibhéal an 

bhuiséid atá sonraithe i mír 2.1.  Íocfar tacaíocht airgeadais leis na FBManna rathúla a roghnófar i bhfoirm 

cnapshuime, arna soláthar i gcéimeanna mar seo a leanas: 

• 20 % de réamhíocaíocht; 

• 30 % a íoc sa mheántéarma; agus  

• 50 % den íocaíocht iomlán ag deireadh cur i bhfeidhm an Tionscadail Nuálaíochta.  

Déanfar an dara agus an tríú híocaíocht bunaithe ar athbhreithnithe agus meastóireachtaí sásúla ar dhul 

chun cinn teicniúil a bheith curtha ar fáil. Beidh gá le tuarascáil theicniúil agus tuarascáil airgeadais ag 

gach céim, agus cuirfear na teimpléid chuí ar fáil sula síneofar an Comhaontú Deontais. 

Íocfar an tacaíocht airgeadais leis an FBM a dhéanann an t-iarratas, agus ní mór don FBM sin na 

meantóirí/saineolaithe, agus an comhpháirtí comhoibríoch/na comhpháirtithe comhoibríocha i gcás 

Tionscadail Nuálaíochta Chomhoibríocha, a íoc. Beidh gá le haon chostas a bhaineann le rannpháirtíocht 

in imeachtaí agus sna modúil éigeantacha a íoc ón deontas a fhaightear chomh maith. 

 
2.3 Tacaíochtaí agus riachtanais eile 

 

Chomh maith leis na tacaíochtaí airgeadais a shonraítear thuas, cuirfear na tacaíochtaí seo a leanas ar 

fáil d'fhiontair bheaga agus mheánmhéide a roghnófar faoin nglao seo. 

• Meantóireacht: beidh sé éigeantach tabhairt faoi chlár saincheaptha 30 uair an chloig de 

chomhairle 1:1 i réimsí comhaontaithe saineolais le linn thréimhse feidhme 9-12 mhí an 

tionscadail. Roghnóidh FBManna a meantóir nó a meantóirí ó liosta a bunaíodh go sonrach do 

chlár ST3ER.  I gcásanna áirithe, féadfaidh FBM níos mó ná meantóir amháin a roghnú, ag brath 

ar an tacaíocht shonrach go bhfuil gá leis. Beidh an FBM freagrach as a meantóir nó a meantóirí 

a íoc as a gcuid seirbhísí ón tacaíocht deontais. 

• Beidh ar FBManna a bheidh roghnaithe freastal ar 3 mhodúl eolais/forbairt acmhainneachta ar 

a laghad as 6 mhodúl a chuirfidh Tionscadal ST3ER ar fáil, a bheidh saor in aisce agus ar líne.  

• Spreagfar FBManna chun páirt a ghlacadh sna himeachtaí uile a eagróidh cuibhreannas ST3ER, 

amhail tumthaí doimhne, crotail trasearnála, dianchúrsaí oiliúna agus fóraim, mar a 

thuairiscítear anseo (nasc 2)  

• Ní mór do FBManna freastal ar imeacht fisiciúil ST3ER amháin ar an láthair ar a laghad (in Cádiz 

na Spáinne; An tSlóivéin nó an Danmhairg) laistigh de thréimhse a dTionscadail Nuálaíochta, rud 

a thabharfaidh deiseanna breise rannpháirtíochta idir FBManna, e.g. malartú dea-chleachtas. 

• Beidh sé de cheangal ar FBManna a roghnófar a bheith ina mbaill de phobal ar líne ST3ER ag 

tabhairt tuilleadh deiseanna le haghaidh malartú faisnéise agus comhoibriú le comhpháirtithe 

ar fud na réigiún. 

Tá clár na n-imeachtaí thuas á phleanáil faoi láthair agus tá dréacht-amchlár ar fáil anseo (nasc 3).   

Féadfar imeachtaí breise ar líne agus fisiciúla a chur leis an sceideal seo; féadfaidh FBManna páirt a 

https://www.st3er.eu/wp-content/uploads/2024/07/Nasc-1-Samplai-de-thionscadail-nualacha-chun-cruthu-smaointe-faoi-thionscadal-oiriunach-a-eascu.pdf
https://www.st3er.eu/wp-content/uploads/2024/07/Nasc-2-Gluais-Tearmaiochta.pdf
https://www.st3er.eu/wp-content/uploads/2024/07/Nasc-3-–-Feilire-Imeachtai-ST3ER.pdf

ghlacadh freisin in imeachtaí seachtracha eile (nach bhfuil eagraithe ag tionscadal ST3ER) mar chuid dá 

ngealltanas tionscadail, má tá siad ábhartha do raon feidhme an ghlao seo agus má chomhaontaítear iad 

roimh ré le ST3ER, agus beidh na costais a bhainfidh le rannpháirtíocht ina leithéid le clúdach ón tacaíocht 

deontais.   

 

2.4 Ceanglais struchtúracha maidir le tionscnóir tionscadail agus comhpháirtithe comhoibríocha 

Tá an glao seo oscailte do FBManna mar atá sainithe ag Coimisiún an Aontais 4 in earnáil na 

turasóireachta, atá ag feidhmiú sna réigiúin chomhpháirtíochta tionscadail mar a shonraítear i bhfonóta 

1 agus i bhfonóta 2 ar leathanach 4 thuas. Leagtar amach anseo (nasc 4) liosta táscach ach neamh-

uileghabhálach de chóid NACE turasóireachta ábhartha ar cheart FBManna iarrthacha a ailíniú leo.  

 
Le haghaidh Tionscadail Nuálaíochta Chomhoibríocha 

• Tá gá le comhpháirtíocht ina bhfuil 2 FBM turasóireachta ar a laghad agus 4 FBM turasóireachta 

ar a mhéad. 

• Ní féidir le comhpháirtí comhoibríoch páirt a ghlacadh ach in aon tionscadal amháin laistigh den 

ghlao seo. 

• Féadfaidh comhpháirtíochtaí a bheith ann roimh ré nó féadfaidh siad a bheith ina 

gcomhpháirtíochtaí nuabhunaithe. 

• Beidh comhpháirtíochtaí comhdhéanta de FBManna atá bunaithe sa tír chéanna. 

 
2.5  Achoimre 

I dTábla 2 thíos déantar achoimre ar ghnéithe tábhachtacha an dá chineál tionscadal laistigh den Ghlao 
Oscailte seo. 
 
Tábla 2: 

EOLAS GINEARÁLTA FAOIN nGLAO OSCAILTE 
Tionscadal Scaling Twin Transition in Tourism by harnessing the 

Experience Economy for greater Resilience (ST3ER) 

Foinse an Chistiúcháin Clár an Mhargaidh Aonair (SMP COSME) 
Buiséad le haghaidh Glaonna Oscailte in 
2024/2025 

€ 1.960.000 

Glao Oscailte 2024 Tionscadail Nuálaíochta 
Aonair 

Tionscadail Nuálaíochta 
Chomhoibríocha 

Líon na FBManna iarrthacha 1 ar a mhéad 2 go 4 
Tacaíocht airgeadais €25 000 €30 000 

Ráta cistiúcháin 100% 
Uaireanta meantóireachta éigeantacha 30 uair an chloig ar a laghad 
Rannpháirtíocht i modúil um fhorbairt 
eolais/acmhainneachta 

3 as 6 

Rannpháirtíocht in imeachtaí ar-láthair 
eagraithe ag ST3ER 

1 ar a laghad 

Rannpháirtíocht i líonra pobail ar líne Clárú éigeantach 

Comhaontuithe riachtanacha Comhaontú Deontais 
Comhaontú Deontais agus 

Comhaontú 
Páirtnéireachta 

 

2.6 Miondealú réamh-mheasta ar thacaíocht  

 
4 Moladh ón gCoimisiún an 6 Bealtaine 2003 maidir le micrifhiontair, fiontair bheaga agus fiontair 
mheánmhéide a shainmhíniú 

https://www.st3er.eu/wp-content/uploads/2024/07/Nasc-4-Coid-NACE.pdf
https://eur-lex.europa.eu/legal-content/EN/TXT/?uri=celex%3A32003H0361
https://eur-lex.europa.eu/legal-content/EN/TXT/?uri=celex%3A32003H0361

Mar a shonraítear i dtábla 3 thíos, tá sé beartaithe go roghnófar 40 Tionscadal Nuálaíochta FBM aonair in 

éineacht le 16 thionscadal Nuálaíochta Comhoibríocha le haghaidh tacaíochta sa chéad ghlao seo ar 

FBManna.  

 
Tábla 3: 

 Tionscadail 
Nuálaíochta Aonair 

Tionscadail 
Nuálaíochta 

Chomhoibríocha 

an Danmhairg 4-8 1-5 

Éire 6-10 1-5 

an Phortaingéil 7-11 1-5 

an tSlóivéin 3-7 1-5 

an Spáinn 10-14 2-6 

Iomlán5 40 16 

 

Is uimhreacha táscacha in aghaidh na tíre iad seo. Forchoimeádann Tionscadal ST3ER an ceart dáileadh 

tionscadal nuálach a athrú, bíodh sin Tionscadail Aonair nó Tionscadail Chomhoibritheacha, i measc 

tíortha rannpháirteacha, ag brath ar líon na n-iarratas rathúil. 

 

3. Nós Imeachta maidir le hIarratais 
 

• Ní ghlacfar le hiarratais ach amháin tríd an bhfoirm ar líne seo (hyperlink to form); ní chuirfear 

iarratais déanta ar aon bhealach eile (ríomhphost nó eile) san áireamh. Tá struchtúr agus ábhar 

na foirme iarratais ar fáil anseo (Nasc 5) mar chabhair eolais / ullmhúcháin amháin. 

• Ní ghlacfar ach le hiarratas amháin in aghaidh an FBM (an FBM Aonair nó an FBM Comhoibríoch).  

I gcás ina gcuireann FBM níos mó ná iarratas amháin isteach, ní dhéanfar ach an ceann 

deireanach a fuarthas a mheas.  

• Ba chóir iarratais a chomhlánú agus a chur isteach i mBéarla nó i nGaeilge. 

• Ní ghlacfar le hiarratais ach ó FBManna go dtí 23:59 CET an 30ú Meán Fómhair 2024. Déanfar aon 

síneadh leis an dáta deiridh seo a fhógairt go poiblí.  

• Déileálfar faoi rún leis an bhfaisnéis go léir a chuirtear ar fáil agus ní stórálfar í ach amháin chun 

críche an ghlao seo.6 

• Nuair a fhaightear iarratas, seolfar ríomhphost uathoibríoch chun a dheimhniú go bhfuarthas an 

t-iarratas. 

• Ní mór don iarratasóir a bheith ar fáil le haghaidh teagmhála le linn an phróisis chun soiléirithe a 
chur ar fáil faoi aon cheist ar bith a thagann chun cinn. 

 
 

4. Riachtanais Iontrála na dTionscadal 
 

 
5 De réir dhoiciméad Glao EISMEA (SMP-COSME-2022-TOURSME), níor cheart líon deiridh na 
dTionscadal Nuálaíochta ó Ghlao 1 agus ó Ghlao 2 in aghaidh na tíre a bheith níos lú ná naoi dtionscadal 
nuálacha. 
6 Féach an nasc maidir leis an mbeartas príobháideachais i bhfonóta 10. 

https://f020gqeo1ff.typeform.com/to/oHxEke5p
https://www.st3er.eu/wp-content/uploads/2024/07/Nasc-5-Foirm-Iarratais-ar-Line.pdf
https://ec.europa.eu/info/funding-tenders/opportunities/docs/2021-2027/smp/wp-call/2022/call-fiche_smp-cosme-2022-toursme_en.pdf

Chun go measfar go bhfuil a n-iarratas bailí, ní mór d’iarratasóir na ceanglais seo a leanas a 

chomhlíonadh: 

• Comhlánaigh gach réimse san fhoirm iarratais. 

• Cáiliú mar Fhiontar Beag nó Meánmhéide / FBM7 turasóireachta.  

Níl daoine nádúrtha incháilithe chun bheith rannpháirteach ach amháin i gcás trádálaithe aonair, 

nuair nach bhfuil pearsantacht dhlítheanach ag an eintiteas trádála ar leithligh ó phearsantacht 

dhlítheanach an duine aonair. 

• A bheith cláraithe i gceann de na tíortha seo a leanas: 

o an Danmhairg 

o Éire8 

o an Phortaingéil 

o an tSlóivéin9 

o an Spáinn 

agus cruthúnas clárúcháin a chur isteach ag an gcomhlachas tráchtála náisiúnta/réigiúnach cuí, 

ag an údarás cánach comhfhreagrach, nó ag a choibhéis. 

• Cruthúnas a sholáthar go bhfuil oibleagáidí náisiúnta cánach agus leasa sóisialta á 

gcomhlíonadh go hiomlán. 

• Aontú le próiseáil a sonraí pearsanta i gcomhréir le beartas príobháideachais Údarás na 

Gaeltachta10, agus le sonraí pearsanta a roinnt le cuibhreannas Thionscadal ST3ER agus EISMEA 

(Baineann sé seo le comhpháirtithe comhoibríocha freisin). 

• Eolas oibre cuí ar an mBéarla ag an iarratasóir. 

• A léiriú go bhfuil siad ag feidhmiú in earnáil na turasóireachta, faoi cheann de na cóid NACE a 

liostaítear anseo (nasc 4), nó ceann eile de réir mar is cuí. 

• Tionscadal nuálach a mholadh, a chomhlíonann na ceanglais a leagtar amach i roinn 2 thuas, a 

thógfaidh 9-12 mhí le cur i gcrích. 

• Aontú gan an tacaíocht airgeadais a chuirtear ar fáil a úsáid ach amháin chun an tionscadal 

beartaithe a chur chun feidhme. 

• Aontú riachtanais tuairiscithe Thionscadal ST3ER a chomhlíonadh.  

Cuirfear in iúl do gach iarratasóir trí ríomhphost an rachaidh a n-iarratas ar aghaidh go dtí céim na 

meastóireachta nó nach rachaidh laistigh de mhí ón dáta deiridh le haghaidh iarratas. 

 
Tá liosta de na cúiseanna atá le heisiamh ó rannpháirtíocht thar na bunriachtanais iontrála seo ar fáil 
anseo (Nasc 6) 
 

5. Incháilitheacht costas agus úsáid na tacaíochta airgeadais 
 

5.1 Raon feidhme na tacaíochta airgeadais 

 
7 Moladh ón gCoimisiún an 6 Bealtaine 2003 maidir le micrifhiontair, fiontair bheaga agus fiontair mheánmhéide a 
shainmhíniú 
8 Ní mór d'fhiontair bheaga agus mheánmhéide is iarratasóirí a bheith ag feidhmiú i réigiún Gaeltachta laistigh de 
Chorcaigh, Dún na nGall, Gaillimh, Ciarraí, an Mhí, Maigh Eo agus Port Láirge. 
9 Ní mór dó a bheith bunaithe i limistéar oibríochtúil Ghrúpa Gníomhaíochta Áitiúil Chroí na Slóivéine, eadhon bardais 
Dol pri Ljubljani, Kamnik, Litija, Lukovica, Moravče, agus Šmartno pri Litiji. 
10 https://udaras.ie/en/privacy-statement/ 

https://www.st3er.eu/wp-content/uploads/2024/07/Nasc-4-Coid-NACE.pdf
https://www.st3er.eu/wp-content/uploads/2024/07/Nasc-6-Liosta-de-chriteir-eisiaimh-FBManna.pdf
https://eur-lex.europa.eu/legal-content/EN/TXT/?uri=celex%3A32003H0361
https://eur-lex.europa.eu/legal-content/EN/TXT/?uri=celex%3A32003H0361
https://udaras.ie/en/privacy-statement/

Ba cheart go gcumhdódh an deontas tacaíochta airgeadais arna sholáthar faoi ST3ER 100 % de chostas 

chur chun feidhme an tionscadail nuálaigh - ní bheidh aon dualgas ar FBManna cómhaoiniú a sholáthar 

suas go dtí leibhéal an bhuiséid atá sonraithe i mír 2.1.  

 
5.2 Costais incháilithe  

Ba cheart don gcaiteachas ar an Tionscadal Nuálaíochta a bheith laistigh de na catagóirí incháilithe mar 

a leagtar amach i dTábla 4 thíos.  Ba cheart an tacaíocht airgeadais sin a úsáid chun earraí agus seirbhísí 

a cheannach atá riachtanach le forbairt an tionscadail nuálaigh dhigitigh nó ghlais.  Ní féidir é a úsáid ach 

chun táirgí nó réitigh díreach ón tseilf a cheannach.   Úsáidfear an deontas le haghaidh réitigh nuálacha a 

spreagfar fás gnó agus athléimneacht maidir leis an aistriú digiteach agus/nó glas. 

Cé go bhfuil raonta táscacha ag gabháil le catagóirí áirithe caiteachais; féadfaidh na luachanna 

deireanacha a chomhaontaítear a bheith difriúil, ar choinníoll go mínítear é sin agus gur léir go bhfuil gá 

leis de bharr nuálaíocht an tionscadail.  

Ní mór gach ceannachán atá beartaithe a mhionsonrú sa bhuiséad a chuirtear isteach mar chuid den 

iarratas, agus ní mheasfar a bheith incháilithe ach na ceannacháin sin a bheidh áirithe ins an Chomhaontú 

Deontais, tar éis aon idirbheartaíocht a bheith déanta idir ST3ER agus an t-iarratasóir. 

 

Tábla 4 

Catagóir Costais Cur síos ar an gCostas Céadchodán an deontais 
Taisteal agus cothú costais a bhaineann le páirt a 

ghlacadh in imeachtaí ST3ER ar 
láthair 

0% - 15% den deontas (raon táscach) 

Seirbhísí meantóireachta seirbhísí comhairleacha i 
gcomhréir leis an gclár 
meantóireachta éigeantach 

0% - 15% den deontas (raon táscach) 

Seirbhísí comhairliúcháin Lena n-áirítear e.g. forbairt táirgí; 
staidéir ar an margadh; pleananna 
gnó a fhorbairt agus a anailísiú; 
forbairt maoine intleachtúla; 
oiliúint; próisis aistrithe lena n-
áirítear clárú EMAS agus/nó 
Éicilipéad an AE/scéimeanna 
deimhniúcháin aitheanta eile 

 

Fógraíocht, cur chun cinn agus 
cumarsáid 

feachtais agus gníomhaíochtaí 
cumarsáide agus múscailte 
feasachta a dhearadh, lena n-
áirítear na meáin shóisialta  

 

Trealamh nó bogearraí Lena n-áirítear ceadúnais 
bogearraí, suiteáil, úsáid 
trealaimh/bogearraí faireacháin 
tionchair inbhuanaitheachta chun 
an t-aistriú glas agus digiteach a 
spreagadh 

0% - 15% (uasmhéid) den deontas 

Uirlisí agus/nó Réitigh 
Teicneolaíochta: 

Sócmhainní inláimhsithe 
riachtanacha a chuidíonn le 
seachadadh rathúil an réitigh 
nuálaigh a shonraítear san 
fheidhmchlár tionscadail, m.sh. 
uirlis atá tíosach ar fhuinneamh, 
córais bhainistíochta fuinnimh, nó 
trealamh laghdaithe dramhaíola 

0% - 20% (uasmhéid) den deontas 

 
5.3 Prionsabail ghinearálta 

Ní mór do FBManna cloí leis an reachtaíocht ábhartha agus leis na dea-chleachtais a bhaineann le 

bainistiú airgeadais na tacaíochta deontais a sholáthraítear faoi ST3ER, lena n-áirítear na rialacháin 

maidir le soláthar earraí agus seirbhísí atá i bhfeidhm ina dtír féin. Forchoimeádann ST3ER an ceart 

cruthúnas a iarraidh ar FBManna go bhfuiltear ag cloí leis na nósanna imeachta sin. 

Is féidir seirbhísí a fháil ó aon Bhallstát den Aontas, agus ó thíortha a bhfuil baint acu le cuid COSME de 

CSM (i., níl an soláthar teoranta do na cúig thír a bhfuil ionadaíocht acu i gcuibhreannas ST3ER). 

 

Is costas neamh-incháilithe é CBL in-asbhainte, toisc gur féidir aisíocaíocht a fháil air faoi chórais 

náisiúnta CBL. I gcásanna den sórt sin, ba cheart do FBM an costas gan CBL a áireamh ina mbuiséad 

iarratais, chun críocha meastóireachta, agus ba cheart costais gan CBL agus CBL san áireamh a chur ar 

fáil i dtuarascálacha airgeadais ina dhiaidh sin.  Mura bhfuil CBL in-asbhainte, áfach, is costas incháilithe 

é. Is féidir praghas iomlán na n-earraí nó na seirbhísí ceannaithe ag an tairbhí a thaifeadadh mar 

chaiteachas agus a chur faoi bhráid ST3ER. 

 

Ní féidir meantóireacht/comhairliúchán íoctha/seirbhísí eile a fháil ó chomhaltaí de chuibhreannas 

ST3ER ná ó aon duine a bhfuil cumhachtaí ionadaíochta acu laistigh den FBM a bhfuil Tionscadal 

Nuálaíochta rathúil á mholadh aige. Le haghaidh Tionscadail Chomhoibritheacha, ní féidir leis an 

meantóir/na meantóirí/sainchomhairleoirí/soláthraithe seirbhíse eile a bheith cleamhnaithe le haon 

cheann de na comhpháirtithe a liostaítear sa Chomhaontú Páirtnéireachta. 

 

Forchoimeádann Tionscadal ST3ER an ceart chun idirbheartaíocht a dhéanamh i dtaobh an  bhuiséid le 

linn an phróisis caibidlíochta leis na FBManna roghnaithe. 

 
Tá buiséad samplach le briseadh síos déanta air ar fáil anseo. (Nasc 7) 

6. Critéir mheastóireachta na dtionscadal  
 

Triúr comhaltaí de chuibhreannas ST3ER a dhéanfaidh meastóireacht ar gach togra le haghaidh 

tionscadal nuálach. Chun trédhearcacht agus cuntasacht a chinntiú, ní dhéanfaidh comhpháirtithe 

meastóireacht ar iarratais óna dtíortha féin. 

 

Beidh an mheastóireacht bunaithe ar chúig phríomhchritéar.  

 

1. Cur chuige nuálach: léiríonn sé go soiléir na gnéithe nuálacha den togra digitithe/glas agus 

conas a chuirfidh siad sin luach lena samhail ghnó reatha agus conas a chabhróidh siad le 

nuálaíocht a dhéanamh ar an tairiscint in éiceachóras na turasóireachta. (40 marc ar fáil) 

2. Inmharthanacht fiontair: buntáiste iomaíoch inaitheanta a léiriú, a bheith inmharthana ó thaobh 

airgeadais agus tráchtála de, na hacmhainní bainistíochta agus airgeadais a bheith acu chun 

idirghabháil tionscadail a chlúdach. (10 marc ar fáil) 

3. Barr feabhais: Ba cheart go mbeadh sé soiléir go léiríonn an tionscadal straitéis agus fís 

bainistíochta an FBM / na FBManna. Ina theannta sin, go gcuirfidh na torthaí go bhfuiltear ag súil 

leo le digitiú, / inbhuanaitheacht ghlas agus iomaíochas an ghnó. (10 marc ar fáil) 

4. Ábharthacht: go gcuirfidh an tionscadal atá á mholadh réitigh chun cinn a dhíríonn ar na dúshláin 

shainaitheanta a bhaineann le gach topaic shonrach de chuid an Tionscadail Nuálaigh agus go 

gcuireann na réitigh tionscadail sin breisluach le líonra ST3ER. (20 marc ar fáil) 

5. Cur chun feidhme an Tionscadail: spriocanna insroichte agus réalaíocha aitheanta, atá i líne leis 

an gcreat ama bunaithe, agus úsáid éifeachtúil á baint as na hacmhainní a sholáthraíonn 

Tionscadal ST3ER. Úsáidtear an tacaíocht airgeadais i slí atá éifeachtúil ó thaobh cosas de. (20 

marc ar fáil) 

 

https://www.st3er.eu/wp-content/uploads/2024/07/Nasc-7-–-Buisead-samplach.pdf

Ní mór 40% ar a laghad den mharc iomlán do gach critéar a bhaint amach; mura gcomhlíontar an 

tairseach sin, dícháileofar an togra.   

 

Roghnófar na hiarratais de réir na scór meastóireachta is airde, ag féachaint do dháileadh tíreolaíochta 

na dtionscadal a shonraítear i roinn 2.6 thuas, agus don cheanglas go mbeidh naoi dtionscadal nuálacha 

ar a laghad á bhforbairt ag gach tír faoi ST3ER. 

 

I gcás comhionannas vótaí, beidh feidhm ag na rialacha seo a leanas: 

 
• Cás 1: I gcás ina bhfuil an scór deiridh céanna ag dhá iarratas nó níos mó, tabharfar tosaíocht don 

iarratas a bhfuil an scór is airde aige ar chritéar 1, ‘Cur Chuige Nuálach’. 

• Cás 2: I gcás ina bhfuil an scór deiridh céanna ag dhá iarratas nó níos mó, agus an scór céanna le 

haghaidh chritéar 1, ‘Cur Chuige Nuálach’, tabharfar tosaíocht don iarratas a bhfuil an scór is 

airde aige le haghaidh chritéar 5, ‘Cur chun feidhme an Tionscadail’. 

 
Cuirfear iarratasóirí ar an eolas faoin gcinneadh maidir lena dtionscadal laistigh de 6 seachtaine ón 

spriocdháta le haghaidh iarratais a chlárú.  

Cuirfear tionscadail nach roghnaítear le haghaidh maoinithe, ach a chomhlíonann an íostairseach, ar 

liosta ionadaithe agus féadfar cuireadh a thabhairt dóibh amach anseo a bheith rannpháirteach má 

sheasann FBM roghnaithe amach nó má thógann siad cinneadh gan leanúint ar aghaidh leis an 

tionscadal. 

7. Próiseas i ndiaidh Meastóireachta 
 

Tar éis an próiseas meastóireachta a thabhairt chun críche, agus tar éis fógra a thabhairt do na 

hiarratasóirí roghnaithe, déanfar an nós imeachta seo a leanas: 

 

7.1 Caibidlíocht agus comhaontú deontais a thabhairt chun críche 

 

• Cuirfidh cuibhreannas ST3ER tús le hullmhú an  Chomhaontaithe Deontais i gcomhar leis na 

FBManna roghnaithe. Cás ar chás, agus bunaithe ar an aiseolas meastóireachta, próiseas 

idirbheartaíochta conartha ina bhféadfadh buiséad agus / nó na torthaí go bhfuiltear ag súil leo a 

bheidh ann. 

• Ag deireadh chéim na caibidlíochta, beidh 15 lá féilire ag an FBM chun glacadh leis an 

gComhaontú agus é a shíniú. Dá bhrí sin, d’fhéadfadh aon cheann de na cásanna seo a leanas 

tarlú: 

o Glacannan FBM leis an gComhaontú sínithe agus seolann sé in am é: cuirtear tús le cur i 

gcrích an phlean gníomhaíochta, cuirtear isteach cruthúnas ar chomhaontú le haghaidh 

seirbhísí meantóireachta (lena n-áirítear miondealú ar chostais) agus déantar an chéad 

íocaíocht/aistriú de 20 % den deontas. 

o Diúltaíonn an FBM an Comhaontú nó ní sheolann sé ar ais é laistigh de 15 lá féilire: 

déantar an FBM a eisiamh go huathoibríoch agus rachfar i dteagmháil leis an gcéad FBM 

eile is airde scór ón liosta ionadaithe chun tús a chur leis an bpróiseas iar-iontrála leo. 

• I gcás Tionscadail Nuálaíochta Chomhoibríocha, beidh ar an FBM a dhein an t-iarratas 

Comhaontú Páirtnéireachtaa chur isteach an tráth céanna a thabharfar an  Comhaontú Deontais 

chun críche. Is féidir 15 lá féilire breise a thabhairt, más gá, chun an chéim seo a ghlacadh. Ní 

phróiseálfar an chéad íocaíocht/aistriú go dtí go gcuirfear na doiciméid seo a leanas isteach: 

Comhaontú Deontais sínithe, Comhaontú Páirtnéireachta, agus cruthúnas ar chomhaontú le 

haghaidh seirbhísí meantóireachta (lena n-áirítear miondealú ar chostais). Mura gcuirtear aon 

cheann de na doiciméid sin isteach, ní ghlacfar leis an dtionscadal. 

• Comhlíonannan Comhaontú Deontais sínithe na ceanglais dhlíthiúla idir cuibhreannas ST3ER 

agus na tairbhithe. 

• Beidh ar na FBManna a roghnófar clárú ina mball de phobal ar líne ST3ER (My Creative 

Networks). Beidh ar ionadaí amháin ar a laghad ón FBM próifíl a bhunú. 

 

7.2 Prionsabail ghinearálta 

 

Le linn thréimhse an tionscadail, comhaontóidh na FBManna roghnaithe an méid seo a leanas: 

• An plean gníomhaíochta a comhaontaíodh a chur chun feidhme i gcomhréir le forálacha an 

Chomhaontaithe Deontais agus le rialacha agus ceanglais an ghlao seo. 

• Cloí leis an reachtaíocht agus leis an rialáil náisiúnta ábhartha go léir. 

• Duine teagmhála do tréimhse an phlean gníomhaíochta a ainmniú; 

• Go ndéanfaar aon fhaisnéis a iarrtar chun cabhrú leis an gcuibhreannas ST3ER bainistíocht 

cheart an phlean tionscadail chomhaontaithe a fhíorú a chur ar fáil. Féadfar an fhaisnéis sin a 

roinnt leis an gCoimisiún Eorpach.  

 

7.3 Tacaíocht deontais a aisíoc 

 

Ní mór an tacaíocht airgeadais atá curtha ar fáil ag ST3ER a aisíoc go pras leis an gcuibhreannas i gcás 

nach bhfuil an tionscadal nuálach á chur chun feidhme i gcomhréir leis an bplean gníomhaíochta, leis an 

amlíne agus leis an gcomhaontú deontais a aontaíodh. Seo a leanas roinnt samplaí d’aisíocaíocht iomlán 

nó pháirteach na tacaíochta airgeadais a d’fhéadfadh tarlú: 

 

• Síníonn FBM an comhaontú deontais ach tar éis dó an réamh-mhaoiniú a fháil cinneann sé gan 

dul ar aghaidh lena thionscadal, beidh ar an FBM méid iomlán an réamh-mhaoinithe a fuarthas a 

aisíoc ina iomláine. 

• Cuireann FBM roinnt gníomhaíochtaí i gcrích ach ní chuireann sé gach ceann de na 

gníomhaíochtaí buiséadaithe i gcrích; ansin, beidh ar FBM na cistí breise a fuarthas a thabhairt ar 

ais agus ní bhfaighidh sé an íocaíocht dheireanach. 

• Ní sholáthraíonn FBM an fhaisnéis is gá, tuarascálacha eatramhacha, doiciméid tacaíochta 

maidir le cur chun feidhme an phlean tionscadail mar a shonraítear sa Chomhaontú Deontais ina 

iomláine agus in am; sa chás seo, beidh ar an FBM méid iomlán an mhaoinithe a fuarthas a aisíoc 

ina iomláine. 

• Cuireann FBM na gníomhaíochtaí uile i gcrích ach ní chuireann sé an tionscadal deiridh agus an 

tuarascáil airgeadais i láthair in am (gan réamhshíneadh a aontú le ST3ER); sa chás seo, beidh ar 

an FBM méid iomlán an mhaoinithe a fuarthas a aisíoc ina iomláine. 

Tabhair faoi ndeara, le do thoil, nach liosta uileghabhálach é an liosta thuas. Forchoimeádann ST3ER an 

ceart chun caingean dlí a thionscnamh i gcásanna nach gcomhlíonann FBM an Comhaontú Deontais. 



 

14 
 

8. Amchlár agus sonraí teagmhála 
Anseo thíos tá na teagmhálaithe ó gach ball cuibhreannais ar féidir teagmháil a dhéanamh leo le 

ceisteanna maidir le hiarratais tionscadail. 

• Éire, Údaras na Gaeltacha 

Caitlín Breathnach, c.breathnach@udaras.ie 

• WestBic, Éire 

Eunan Cunningham, ecunningham@westbic.ie 

• An Phortaingéil, UPTEC – Associação de Transferência de Tecnologia da Asprela 

Rita Reis, rreis@uptec.up.pt 

• An Spáinn, an Ciste Bahía de Cádiz para el Desarrollo Economico 

Ana Suárez Lena, asuarez@ceeicadiz.com 

• An tSlóivéin, Razvojni Center Srca Slovenije, d.o.o. 

Mojca Štepic, mojca.stepic@razvoj.si 

• An Danmhairg, Corn Gnó Cruthaitheach Fonden (CBN) 

Catarina Reis, car@cbnet.com 

 

San amchlár seo a leanas, cuirtear amlíne ar fáil do FBManna maidir leis na céimeanna éagsúla de 
Thionscadal ST3ER. 

  

mailto:c.breathnach@udaras.ie
mailto:ecunningham@westbic.ie
mailto:rreis@uptec.up.pt
mailto:asuarez@ceeicadiz.com
mailto:mojca.stepic@razvoj.si
mailto:car@cbnet.com

Foirm Iarratais 

Céimeanna Dátaí 

Scaipeadh eolais agus oscailt an ghlao ar 

Thionscadail Nuálaíochta  
 Seachtain dár tús 1 Iúil 2024 

Tíortha incháilithe 

Éire (Ní mór do FBManna is iarratasóirí a bheith ag 

feidhmiú i Réigiún Gaeltachta i gCorcaigh, Dún na nGall, 

Gaillimh, Chiarraí, An Mhí, Maigh Eo, nó Port Láirge).  

An Phortaingéil 

An Spáinn 

An Danmhairg 

An tSlóivéin (ní mór do FBManna is iarrthóirí a bheith 

lonnaithe sa limistéar oibríochtúil do Ghrúpa 

Gníomhaíochta Áitiúil Chroí na Slóivéine sé sin, bardais 

Dol PRI Liúibleáni, Kamnik, Litija, Lukovica, Moravče, 

agus Šmartno pri Litiji). 

Spriocdháta chun Tionscadail Nuálaíochta a 

chlárú 
3 mhí tar éis oscailt an ghlao 

Cumarsáid maidir le hincháilitheacht, dul ar 

aghaidh chuig meastóireacht 

Laistigh de mhí amháin ón spriocdháta chun iarratas a 

dhéanamh 

Torthaí meastóireachta a chur in iúl 6 seachtaine tar éis dheireadh an ghlao 

Líon na dTionscadal Nuálaíochta 
Solúbtha, ach tráth nach déanaí ná an 1ú lá de mhí na 

Nollag 2024 

An chéad íocaíocht de 20% den tacaíocht 

airgeadais iomlán 

Tar éis na doiciméid cuí a shíniú agus cruthúnas ar 

chomhaontú le haghaidh seirbhísí meantóireachta a chur 

isteach (lena n-áirítear miondealú ar na costais) 

Seoladh an phróisis meantóireachta 
Suas le 1 mhí amháin tar éis sheoladh na dtionscadal, 

thart ar mhí Eanáir 2025 

An dara híocaíocht de 30% den tacaíocht 

airgeadais iomlán 

I lár tréimhse cur i bhfeidhm an Tionscadail Nuálaíochta, 

tar éis tuarascálacha teicniúla agus airgeadais sásúla a 

sholáthar 

An tríú híocaíocht (an íocaíocht dheireanach) de 

50 % den tacaíocht airgeadais iomlán 

An mhí dheireanach den Tionscadal Nuálaíochta agus tar 

éis tuarascáil tionscadail chríochnaitheach shásúil agus 

tuarascáil airgeadais shásúil a sholáthar 

Deireadh an phróisis mheantóireachta 
Deireadh an Tionscadail Nuálaíochta faoi leith (arna 

chomhaontú ina aonar leis na meantóirí) 

Deireadh an Tionscadail Nuálaíochta Idir 9 agus 12 mhí tar éis thús an tionscadail 

Comhpháirtithe: 

